
PTAR UiTM Perkukuh Kolaborasi Strategik:
Jemputan Sebagai Fasilitator Bengkel JKKN

Disediakan oleh: Hazlin
Kampus: Alor Gajah Melaka

Tarikh : 29 Oktober 2025
Lokasi : Pacific Regency Beach Resort, Port Dickson, Negeri Sembilan

Program Memperkasa Literasi Maklumat: Lawatan llmu Pelajar Semester 1, Fakulti
Komunikasi dan Pengajian Media, UiTM Cawangan Melaka ke PTAR UiTM Melaka Sesi 1,
2 dan 3 telah berjaya diadakan di Unit Perpustakaan Digital, PTAR UiTM Cawangan
Melaka. Program ini memberi peluang kepada pelajar untuk memanfaatkan sumber
digital serta memperkukuh kemahiran literasi maklumat mereka yang dikendalikan
oleh:

BULETIN IQRA Perpustakaan Tun Abdul Razak




BULETIN IQRA

PERPUSTAKAAN TUN ABDUL RAZAK
SHAH ALAM

PENERIMAAN REKOD PENTING UNIVERSITI DARI
BAHAGIAN HAL EHWAL AKADEMIK

Disediakan oleh: Ahmad Azmil Reza Bin Ismail, Pembantu Pustakawan Kanan, PTAR
UiTM Cawangan Perak Kampus Seri Iskandar

Unit Arkib Cawangan (UAC) Perak telah menerima sejumlah 1,526 fail peribadi pelajar daripada Pejabat
Fakulti Seni Lukis dan Seni Reka, Hal Ehwal Akademik. Penyerahan rekod ini dijalankan di Bilik Arkib, UAC
Perak pada 26 Jun 2025 jam 10.00 pagi. Fail tersebut merupakan rekod pelajar yang telah tamat pengajian
melebihi tempoh lima tahun dan seterusnya layak untuk ditempatkan ke UAC. Proses seterusnya
melibatkan memuat naik rekod ke dalam Archive Management System (AMS) bagi tujuan penyimpanan
digital dan rujukan masa hadapan. Warga kampus boleh mengakses maklumat berkenaan melalui Online
Finding Archive (OFA) UiTM untuk tujuan penyelidikan atau keperluan rasmi.

Penyerahan rekod ini dilaksanakan selaras dengan Dasar Pengurusan Rekod UiTM yang berkuat kuasa
pada 18 November 2020. Dasar ini menggariskan prinsip, tanggungjawab dan keperluan pengurusan rekod
secara sistematik di semua peringkat Pusat Tanggungjawab (PTJ) di UiTM. Pelaksanaan dasar ini
memastikan setiap rekod yang mempunyai nilai kekal dan signifikan disimpan dengan teratur serta dapat
dijadikan sumber rujukan yang sah dan tepat. Pemindahan fail peribadi pelajar ke UAC mencerminkan
pematuhan PTJ terhadap garis panduan dan tatacara pemeliharaan rekod universiti.

Secara keseluruhannya penerimaan rekod penting universiti merupakan sebahagian daripada usaha
berterusan UiTM dalam memperkukuh sistem pengurusan maklumat dan warisan institusi. Rekod yang
diterima bukan sahaja mempunyai nilai yang tersendiri malah bernilai sejarah dan penyelidikan untuk
masa hadapan. UAC berperanan sebagai pemegang amanah dalam memastikan rekod ini disimpan dan
diuruskan dengan baik mengikut piawaian pengurusan rekod universiti. Sejajar dengan matlamat UiTM
untuk memperkukuhkan tadbir urus yang baik.

HARI BERTEMU PELANGGAN DAN SEHARI
BERSAMA KAUNSELOR

Disediakan oleh: Ahmad Azmil Reza Bin Ismail, Pembantu Pustakawan Kanan, PTAR
UiTM Cawangan Perak Kampus Seri Iskandar

Tarikh : 7 Oktober 2025 2025
Lokasi PTAR UiTM Cawangan Perak Kampus Seri Iskandar

Program Hari Bertemu Pelanggan dan Sehari Bersama Kaunselor telah dilaksanakan
pada 20 Jun 2025 bertempat di Perpustakaan Tun Abdul Razak, UiTM Cawangan
Perak, Kampus Seri Iskandar. Program ini merupakan inisiatif strategik yang
digerakkan bagi memperkukuh jaringan hubungan antara warga kampus dengan
pihak pengurusan serta mempertingkat kefahaman terhadap peranan Unit
Kaunseling dan Kerjaya dalam menyokong kesejahteraan komuniti universiti.
Penganjuran ini juga selaras dengan aspirasi universiti untuk memperluas budaya
penyampaian perkhidmatan yang cekap, berhemah dan berfokus kepada
pelanggan.

Sepanjang program berlangsung, para pelajar dan staf diberi ruang untuk
berinteraksi secara langsung dengan pegawai perkhidmatan serta kaunselor
universiti bagi mendapatkan maklumat dan khidmat nasihat berkaitan kesejahteraan
diri, akademik dan kerjaya. Aktiviti yang dijalankan turut memberi peluang kepada
peserta untuk menyalurkan pandangan serta cadangan penambahbaikan terhadap
sistem penyampaian perkhidmatan kampus. Melalui pendekatan ini, nilai empati,
komunikasi berkesan serta budaya mesra pelanggan dapat diperkukuh dalam
kalangan warga universiti.

Secara keseluruhannya, program ini berjaya mencapai objektif penganjuran dengan
menggalakkan  penglibatan  aktif komuniti  kampus dalam  memperkasa
kesejahteraan psikososial dan profesionalisme diri. Penghargaan setulusnya
dirakamkan kepada semua pihak yang telah memberikan kerjasama dan sokongan
dalam menjayakan program ini. Diharapkan penganjuran seumpama ini dapat
diteruskan sebagai agenda tahunan bagi memperkukuh hubungan strategik antara
warga kampus dan seterusnya membudayakan perkhidmatan yang cemerlang serta
berimpak tinggi.

Memperkasa Literasi Maklumat: Lawatan limu
Pelajar FKPM ke PTAR UiTM Melaka

Disediakan oleh: Nur Atikah Mauzan, Pembantu Pustakawan, PTAR UiTM Cawangan

. Melaka
Tarikh : 29 Oktober 2025
Lokasi : PTAR UiTM Melaka

Program Memperkasa Literasi Maklumat: Lawatan limu Pelajar Semester 1, Fakulti
Komunikasi dan Pengajian Media, UiTM Cawangan Melaka ke PTAR UiTM Melaka Sesi

1, 2 dan 3 telah berjaya diadakan di Unit Perpustakaan Digital, PTAR UiTM Cawangan
Melaka. Program ini memberi peluang kepada pelajar untuk memanfaatkan sumber
digital serta memperkukuh kemahiran literasi maklumat mereka yang dikendalikan
Setiap sesi, pelajar berpeluang mengikuti Lawatan IlImu yang menempatkan koleksi
bahan bacaan fizikal dan kemudahan pembelajaran, diiringi oleh Puan Siti Zawiyah
Mahat, Pembantu Pustakawan Kanan, Puan Siti Aminah Ismail, Pembantu
Pustakawan Kanan dan Cik Fadhilah Fatin Long Chek, Pembantu Pustakawan.
Sepanjang sesi berlangsung, para pelajar memperlihatkan minat yang tinggi serta
penglibatan aktif, terutamanya ketika sesi soal jawab, demonstrasi praktikal dan kuiz
interaktif dijalankan.

Secara keseluruhannya, program ini berjaya mencapai objektif yang ditetapkan
dalam memperkukuh kemahiran literasi maklumat di kalangan pelajar. Kerjasama
strategik antara PTAR dan Fakulti Komunikasi dan Pengajion Media telah
berlangsung dengan baik serta memberikan impak positif terhadap usaha
memperkasa budaya literasi maklumat dalam kalangan warga kampus.

Lawatan Kerja Perpustakaan Raja Ashman
Shah, Universiti Sultan Azlan Shah (USAS) Ke
Perpustakaan Sultan Badlishah, UiTM Kedah.

Disediakan oleh: Haomidah Mohd, Pembantu Pustakawan Kanan
Tarikh : 21 Oktober 2025

Perpustakaan Sultan Badlishah, UiTM Cawangan Kedah telah menerima kunjungan rasmi
daripada 17 orang staf Perpustakaan Raja Ashman Shah, Universiti Sultan Azlan Shah (USAS)
dalam satu program lawatan kerja. Lawatan ini bertujuan memperkukuh hubungan
profesional serta menjadi platform perkongsian ilmu antara kedua-dua institusi. Program ini
juga selaras dengan usaha memperluas rangkaian kerjasama strategik dalam bidang
pengurusan perpustakaan moden serta amalan terbaik perkhidmatan maklumat.

Objektif utama lawatan ini adalah untuk memberi pendedahan menyeluruh kepada pihak
USAS mengenai perkhidmatan, kemudahan dan teknologi terkini yang digunakan di
Perpustakaan Sultan Badlishah. Antara fokus utama yang diketengahkan termasuk model
operasi perpustakaan, inisiatif digital, pengurusan sumber elektronik, serta program
pembangunan literasi maklumat yang dijalankan di PSB. Selain itu, sesi perbincangan turut
memberi tumpuan kepada strategi peningkatan pengalaman pengguna, inovasi
perkhidmatan, dan potensi pelaksanaan aktiviti penandaarasan (benchmarking) yang
memberi manfaat bersama.

Lawatan ini turut diserikan dengan sesi pembentangan dan perbincangan interaktif yang
dikendalikan oleh wakil PSB, diikuti sesi lawatan sekitar fasiliti perpustakaan seperti ruang
pembelajaran kolaboratif, bilik perbincangan, dan sudut teknologi maklumat. Program ini
berjalan dengan lancar dan berjaya mencapai objektifnya, di samping memperkukuh jalinan
kerjasama strategik antara UiTM dan USAS. Lawatan ini bukan sahaja menjadi medan
perkongsian ilmu, tetapi juga simbol komitmen kedua-dua pihak dalam memperkasa budaya
inovasi dan kecemerlangan perkhidmatan perpustakaan ke arah pembangunan akademik
dan penyelidikan yang mampan.

Program 1Staf 1 Perkongsian limu Siri 8/2025
Anjuran Perpustakaan Sultan Badlishah

Disediakan oleh : Muzammil Mustafa, Pembantu Pustakawan Kanan
Tcmkh 21 Oktober 2025

Perpustakaan Sultan Badlishah telah menganjurkan Program 1 Staf 1 Perkongsian llmu Siri 8,
bertempat di Sudut IT, bermula jam 3.30 petang hingga 4.30 petang. Program ini diadakan
bagi memupuk budaya perkongsian ilmu dalam kalangan staf serta mengukuhkan kepakaran
dan profesionalisme dalam bidang perpustakaan. Inisiatif ini juga bertujuan menjadikan
perkongsian ilmu sebagai budaya organisasi yang berterusan dalam membentuk
persekitaran kerja yang kolaboratif dan dinamik di UiTM..

Siri kali ini menampilkan dua orang penceramah, iaitu Puan Noor Azlina Hamzah dan Encik
Mohd Amin Zainol. Sesi pertama disampaikan oleh Puan Noor Azlina Hamzah bertajuk “Tips
Penulisan Kecemerlangan Operasi (OE)”. Beliau menjelaskan bahawa penulisan OE perlu
menekankan matlamat utama inisiatif seperti peningkatan kecekapan, penambahbaikan
perkhidmatan, dan pengurangan pembaziran. Perkongsian turut menyentuh tentang kaedah
pelaksanaan seperti PDCA dan Kaizen yang menuntut kerjasama serta komitmen semua ahli
pasukan. Menurut beliau, kecemerlangan operasi tidak boleh dicapai secara individu tetapi
memerlukan semangat kolaborasi yang tinggi

Seterusnyaq, sesi kedua pula dikendalikan oleh Encik Mohd Amin Zainol dengan tajuk “Tips &
Tricks dalam Google Sheet”. Beliau menerangkan kelebihan Google Sheet berbanding Microsoft
Excel dari segi analisis data, kemudahan penggunaan, simpanan automatik, dan akses dalam
talian. Encik Amin turut mengadakan latihan praktikal menggunakan formula asas,
importrange, arrayformula, dan filter view bagi meningkatkan kefahaman peserta.

Seramai 19 orang staf hadir bagi memeriahkan program ini. Secara keseluruhan, program ini berjaya
memberi pendedahan berguna kepada peserta tentang penulisan laporan OE yang berkesan serta
kemahiran praktikal dalam penggunaan Google Sheet. Melalui perkongsian ini, staf bukan sahaja
dapat meningkatkan kecekapan kerja harian tetapi juga membina semangat kerja berpasukan dan
profesionalisme yang menjadi tunjang utama dalam mencapai kecemerlangan organisasi
perpustakaan.

Program 1Staf 1 Perkongsian limu Siri 7/2025
Anjuran Perpustakaan Sultan

Disediakan oleh:Muzammil Mustafa, Pembantu Pustakawan Kanan
Tarikh :14 Oktober 2025

Perpustakaan Sultan Badlishah telah meneruskan kesinambungan program pembangunan
staf melalui penganjuran Program 1 Staf 1 Perkongsian liImu Siri 7 yang berlangsung di Sudut IT,
bermula jom 3.30 petang hingga 4.30 petang. Program ini diadakan bagi memupuk budaya
perkongsian ilmu dalam kalangan staf perpustakaan, sekali gus memperkukuh
profesionalisme dan kolaborasi di tempat kerja. Seramai 19 orang staf hadir bagi mengikuti
dua sesi perkongsian menarik yang dikendalikan oleh wakil staf perpustakaan sendiri.

Sesi pertama disampaikan oleh Encik Hasrizal Md Hasan dengan tajuk “Kompetensi dalam
Kerja Berpasukan”. Beliau menekankan kepentingan kemahiran sosial, komunikasi berkesan,
tanggungjawab bersama, serta saling menghormati dalam membentuk pasukan kerja yang
produktif dan harmoni. Antara aspek penting yang dibincangkan termasuk kerjasama,
kepimpinan, dan kemahiran menyelesaikan konflik elemen yang perlu dikuasai bagi
memastikan kejayaan organisasi.

Sesi kedua pula dikendalikan oleh Encik Mohd Rostam Mohamad bertajuk “Tips & Tricks dalam
Microsoft Word". Beliau berkongsi pelbagai kemahiran praktikal seperti kaedah penataan teks,
penggunaan garis, salinan format, terjemahan, dan perlindungan fail menggunakan kata
laluan. Perkongsian ini memberi pendedahan berguna kepada staf dalam meningkatkan
kecekapan dan profesionalisme kerja harian.

Secara keseluruhannya, Program 1 Staf 1 Perkongsian limu Siri 7 berjaya mencapai objektifnya
sebagai platform untuk memperkukuh budaya perkongsian ilmu di Perpustakaan Sultan
Badlishah. Program ini bukan sahaja meningkatkan pengetahuan teknikal staf, tetapi turut
memupuk semangat kerja berpasukan dan keterlibatan profesional yang tinggi. Inisiatif
seperti ini wajar diteruskan secara konsisten agar budaya pembelajaran berterusan menjadi
sebahagian daripada DNA organisasi, seiring dengan aspirasi UiTM untuk melahirkan warga
kerja yang berilmu, inovatif, dan kompeten dalam menghadapi cabaran dunia pekerjaan
moden.

Pencapaian Kumpulan Inovatif Dan Kreatif (KIK) UiTM 2025:
Pengiktirafan Kepada

Disediakan oleh: Homidah Mohd, Pembantu Pustakawan Kanan
Tarikh :14 Oktober 2025

KIK UiTM 2025

Perpustakaan Sultan Badlishah, UiTM Cawangan Kedah sekali lagi mencipta sejarah apabila
kumpulan Luminous berjaya dinobatkan sebagai Finalis Kumpulan Inovatif dan Kreatif (KIK) UiTM
2025. Kejayaan ini merupakan hasil dedikasi dan inovasi luar biasa yang ditonjolkan oleh
kumpulan tersebut dalam memperkenalkan penyelesaian kreatif bagi mempertingkatkan kualiti
perkhidmatan perpustakaan. Melalui proses pemilihan yang kompetitif di peringkat zon utara,
Kumpulan Luminous berjaya menonjol di antara kumpulan lain dan seterusnya melayakkan diri ke
peringkat akhir bersama 20 finalis terbaik yang mewakili setiap zon UiTM seluruh Malaysia.

Pencapaian ini menandakan satu pengiktirafan besar terhadap komitmen Perpustakaan Sultan
Badlishah dalam mengamalkan budaya kerja berteraskan inovasi, kualiti, dan kecemerlangan. KIK
UiTM merupakan platform utama universiti dalam menghargai idea-idea kreatif dan projek
berimpak tinggi yang mampu menyumbang kepada peningkatan sistem pengurusan dan
perkhidmatan universiti. Kejayaan Kumpulan Luminous membuktikan kemampuan UiTM
Cawangan Kedah untuk bersaing di peringkat nasional melalui hasil kerja yang berkualiti tinggi
dan berpotensi besar untuk diaplikasikan secara meluas dalam ekosistem UiTM.

Seluruh warga UiTM Cawangan Kedah mengucapkan setinggi-tinggi tahniah atas pencapaian
gemilang ini. Kejayaan Kumpulan Luminous ke peringkat akhir menjadi sumber inspirasi kepada
semua staf untuk terus berinovasi dan mengekalkan kecemerlangan dalam kerja seharian.
Semoga kejayaan ini menjadi pembakar semangat untuk melangkah lebih jauh dan membawa
pulang anugerah tertinggi dalam Final KIK UiTM 2025. Pengiktirafan ini bukan sekadar satu
kejayaan, tetapi bukti nyata bahawa UiTM Cawangan Kedah terus komited dalam menjayakan
agenda inovasi dan memperkukuh kedudukan sebagai institusi pendidikan unggul di Malaysia.

SESI LIBAT URUS PENGURUSAN REKOD BERSAMA PTJ:
BAHAGIAN HAL EHWAL PELAJAR UiTM CAWANGAN PERAK
KAMPUS SERI ISKANDAR

Disediakan oleh : Ahmad Azmil Reza Bin Ismail, Pembantu Pustakawan Kanan, PTAR
UiTM Cawangan Perak Kampus Seri Iskandar

Tarikh :14 Oktober 2025

SESILIBAT URUS

PENGURUSAN REKOD
& ARKIB

Sesi Libat Urus Pengurusan Rekod bersama Bahagian Hal Ehwal Pelajar (HEP) telah dilaksanakan
pada 25 Julai 2025 bertempat di Bahagian Hal Ehwal Pelajar, UiTM Cawangan Perak, Kaompus Seri
Iskandar. Program ini dianjurkan oleh Unit Arkio Cawangan (UAC) Perpustakaan tun Abdul Razak
(PTAR) UITM Cawangan Perak Kampus Seri Iskandar sebagai pelaksanaan kepada inisiatif
Perancangan Strategik Perpustakaan UiTM 2025 di bawah Petunjuk Prestasi (PI) 2: Bilangan Libat
Urus Pengurusan Rekod dan Arkib Bersama Pusat Tanggungjawab (PTJ). Program ini bertujuan
menggalakkan keterlibatan aktif PTJ dalam memahami keperluan serta prosedur pengurusan
rekod secara sistematik dan bersepadu di peringkat universiti.

Objektif utama sesi libat urus ini adalah untuk memastikan semua PTJ di UiTM Cawangan Perak
memahami peranan dan tanggungjawab masing-masing dalam melaksanakan amalan
pengurusan rekod yang teratur, selamat dan berintegriti. Melalui sesi ini, pihak Unit Arkib
Cawangan memberikan pencerahan tentang kepentingan pengurusan rekod yang mematuhi
dasar serta garis panduan Arkib Negara Malaysia selain berfungsi sebagai platform perkongsian
maklumat berkaitan cabaran, isu semasa, dan penyelesaian terbaik dalam konteks pengurusan
rekod organisasi. Inisiatif ini juga memperkukuh hubungan kerjasama anatar UAC dengan
bahagian serta unit lain bagi memastikan keberkesanan sistem penyimpan dan pemeliharaan
rekod universiti.

Sesi lawatan turut diadakan ke bilik rekod Bahagian Hal Ehwal Pelajar bagi menilai pelaksanaan
pengurusan dan penyimpanan rekod fizikal yang sedang dilaksanakan . Sepanjang sesi, peserta
diberi penerangan berhubung proses pengendalian rekod aktif dan tidak aktif, kaedah
pengelasan, sistem pemfailan, serta langkah keselamatan bagi memastikan rekod kekal
terpelihara dan mudah diakses apabila diperlukan. Program ini dikendalikan oleh wakit Unit Arkib
Cawangan PTAR iaitu Puan Nur Agilah binti Russli, Pustakawan Kanan dan Puan Wan Fadilah binti
Mohamed Yusoff yang turut berkongsi amalan terbaik dalam pengurusan rekod selaras dengan
piawaian profesional serta objektif strategik UiTM ke arah tadbir urus maklumat yang cemerlang
dan berintegriti.

BULETIN IQRA Perpustakaan Tun Abdul Razak




BULETIN IQRA

PERPUSTAKAAN TUN ABDUL RAZAK
SHAH ALAM

PUBG MOBILE SUPRO 2025 : PERTEMPURAN DI PERPUSTAKAAN
TUN ABDUL RAZAK

Disediakan oleh : Ahmad Azmil Reza Bin Ismail, Pembantu Pustakawan Kanan,
PTAR UiTM Cawangan Perak Kampus Seri Iskandar

Tarikh : 25 September 2025

SUPRO

2025 ePTAR

Perpustakaan Tun Abdul Razak UiTM Cawangan Perak Kampus Seri Iskandar telah menjadi tuan
rumah Pertandingan PlayerUnknown’s Battlegrounds Mobile (PUBGM) sempena Sukan Antara
Program (SUPRO) UiTM Cawangan Perak Kampus Seri Iskandar pada 14 dan 15 Jun 2025.
Pertandingan (PUBGM) telah menjadikan acara utama yang menghimpunkan pelajar dari pelbagai
program pengajian untuk bersaing secara sihat dalam arena e-sukan. Kategori lelaki berlangsung
pada 14 Jun manakala kategori perempuan diadakan pada 15 Jun, masing-masing bermula dari
jam 8.00 pagi hingga 5.00 petang.

Program ini telah mendapat sambutan yang amat menggalakan daripada pelajar
pelbagai fakulti dan berjaya mencetuskan suasana yang penuh semangat dan harmoni.
SUPRO bukan sahaja menjadi wadah hiburan digital, malah berperanan sebgai platform
membina sahsiah, disiplin dan nilai kesukanan dalam kalangan warga kampus. Semangat
berpasukan strategi dan komunikasi yang ditonjolkan oleh para peserta membuktikan
bahawa e-sukan mampu menyumbang kepada pembangunan holistik pelajar.

Tahniah diucapkan kepada semua peserta dan pemenang yang telah menunjukkan prestasi
cemerlang sepanjang pertandingan. SUPRO 2025 telah membuktikan bahawa integrasi teknologi
dan sukan mampu memperkasa potensi pelajar dalam era digital. Diharapkan program ini akan
terus menjadi pemangkin kepada kecemerlangan sahsiah dan memperkukuh semangat
kesepaduan dalam kalangan warga UiTM.

Siri Telaah Bicara Buku@Festival IDEA Selangor 2025 bertajuk
“Ungku Aziz's Vision of Development: A Muslim’s
Experiences in the Modern Times”

Disediakan oleh : Mohd Alfarabie PTAR Shah Alam
Tarikh : 26 Oktober 2025

Dewan Agung Tuanku Canselor, UiTM Shah Alam, Program Telaah kali ini menampilkan
kupasan mendalam oleh Dr. Muhammad Syafiq Borhannuddin, Felo Institut Kefahaman
Islam Malaysia (IKIM) bersama moderator Puan Nordiana Mohd Nordin, Pensyarah Kanan
Fakulti Sains Maklumat UiTM Kampus Puncak Perdana.

Turut hadir memeriahkan sesi ini:

Profesor Ts. Dr. Norazah Abd Rahman, Timbalan Naib Canselor (Penyelidikan dan Inovasi)
UiTM

Ts. Haji Azizi bin Haji Jantan, Ketua Pustakawan UiTM

YBhg. Professor Dato’ Dr. Abu Bakar Abdul Majeed, Dekan Fakulti Farmasi UiTM

YBrs. Prof. Sr Ts. Dr. Zulhabri Ismail, Pengarah Penerbit UiTM

Impak & Intipati Kupasan Telaah:

Pembangunan mesti berpaksikan nilai insan, akal budi dan ilmu sebagai asas
kemajuan sejati.

Intelektual Muslim berperanan sebagai pembimbing masyarakat, bukan sekadar
pemerhati atau pengulas.

Reformasi pemikiran dan pembinaan jati diri bangsa perlu berteraskan keadilan sosial,
amanah dan kesejahteraan sejagat.

Warisan pemikiran Prof. Diraja Ungku Abdul Aziz mengajak kita menilai semula
paradigma pembangunan berasaskan ilmu dan integriti.

Program ini turut memperkukuh budaya wacana intelektual di UiTM, memperlihatkan
peranan perpustakaan dan universiti sebagai nadi penyebar ilmu, nilai dan pemikiran
progresif masyarakat.

MAJLIS PENYERAHAN MEMORANDUM
PERSEFAHAMAN (MoU) ANTARA UiTM DAN UMK
PERKUKUH PERKONGSIAN SUMBER PERPUSTAKAAN
NASIONAL

Disediakan oleh : Mohd Alfarabie PTAR Shah Alam
Tarikh : 24 Oktober 2024

Peminjaman dan pemulangan bahan bercetak berstatus Rak Terbuka (Open Shelf);
Akses bersama kepada sumber digital, pangkalan data akademik dan bahan
elektronik yang dibenarkan;

Penggunaan kemudahan fizikal dan ruang pembelajaran di kedua-dua institusi;
Pertukaran kepakaran pustakawan, latihan profesional, bengkel serta program
pembangunan ilmu bersama.

Perjanjian ini turut melibatkan keseluruhan rangkaian perpustakaan di bawah PTAR
UiTM termasuk perpustakaan fakulti, satelit dan kampus cawangan yang akan
berkolaborasi dengan rangkaian PPl UMK.

Inisiatif ini selaras dengan aspirasi UiTM dan UMK dalam memperkukuh budaya iimu,
memperluas capaian rujukan akademik, serta membina ekosistem pembelajaran
digital yang inklusif, berimpak tinggi dan sejajar dengan agenda pendigitalan
pendidikan negara.

Satu majlis penyerahan Memorandum Persefahaman (MoU) antara Universiti Teknologi

P——— MARA (UiTM) dan Universiti Malaysia Kelantan (UMK) telah berlangsung dengan jayanya
Saaa Prctuaran di Ruang Legar, Aras 7, Canseleri Tuanku Syed Sirajuddin, UiTM Shah Alam.
ol arathalr Persafahaman (M gy, - N .. . .
e Maijlis bersejarah ini menandakan kerjasama rasmi antara Perpustakaan Tun Abdul
' -y Razak (PTAR), UiTM dan Pejabat Perpustakaan dan Pengurusan llmu (PPI), UMK dalam

pelaksanaan Perkongsian Sumber Perpustakaan inisiatif strategik yang bakal
memperkukuh jaringan ilmu dan akses sumber akademik antara kedua-dua universiti.
Lebih istimewa, MoU ini merupakan yang pertama seumpamanya di Malaysia yang
menggariskan pelaksanaan menyeluruh bagi perkongsian sumber perpustakaan
antara dua institusi pengajian tinggi awam. la melibatkan kerjasama dalam pelbagai
aspek termasuk bahan bercetak, sumber digital, kemudahan fizikal, serta latihan
profesional pustakawan.

Mo ini ditandatangani oleh YBhg. Professor Datuk Ts. Dr. Shahrin bin
Sahib@Sahibuddin, Naib Canselor UiTM dan YBhg. Dato’ Prof. Ir. Ts. Dr. Arham bin
Abdullah, Naib Canselor UMK, dengan disaksikan oleh YBrs. Prof. Dr. Huzili bin Hussin,
Timbalan Naib Canselor (Akademik dan Antarabangsa) UMK serta YBrs. Ts. Haiji Azizi
bin Haji Jantan, Ketua Pustakawan UiTM. Turut hadir ialah barisan pengarah
bahagian, warga Jabatan Perpustakaan UiTM, serta delegasi dari Universiti Malaysia
Kelantan.

Menurut Ketua Pustakawan UiTM, YBrs. Ts. Haji Azizi bin Haji Jantan, kerjasama ini
merupakan langkah strategik yang mengangkat peranan perpustakaan sebagai
pusat pembelajaran dinamik dalam ekosistem pendidikan tinggi negara.

“MoU ini membuka lembaran baharu dalam perkongsian ilmu antara dua universiti
awam. la bukan sahaja memperluas capaian sumber maklumat bercetak dan
digital, tetapi turut menggalakkan pertukaran kepakaran, latihan profesional, serta
pembangunan bakat pustakawan dalam era digital,” ujar beliau.

Melalui MoU ini, kedua-dua institusi bersetuju melaksanakan pelbagai bentuk
kolaborasi strategik merangkumi:

Program Literasi Sekolah Bersama Maktab Rendah Sains
MARA (MRSM) Kuala Krai, Kelantan

Disediakan oleh : Sazlina Saleh, Pembantu Pustakawan PTA UiTMCK Kampus Machang
Tarikh : 1 Oktober 2025

MRSM |

KUALA KRAI— s |

Program Literasi Sekolah bersama MRSM Kuala Krai telah
dianjurkan oleh Perpustakaan Tengku Anis (PTA), UiTM
Cawangan Kelantan dengan kerjasama MRSM Kuala Krai
pada 1 Oktober 2025 (Rabu), jam 2.30 petang hingga 4.30
petang bertempat di MRSM Kuala Krai. Program ini
merangkumi dua modul utama iaitu Modul Bacaan Pantas
dan Modul Literasi Maklumat yang bertujuan memperkukuh
kemahiran pelajar dalam pengurusan bacaan serta literasi
maklumat, selaras dengan keperluan akademik masa kini.

C =m—— Pelajar diperkenalkan dengan kaedah pencarian maklumat
: | yang sistematik menggunakan pangkalan data, enjin carian
akademik, serta sumber digital yang sahih. Teknik
penggunaan kata kunci, operator Boolean, dan strategi
penapisan maklumat turut dipraktikkan melalui contoh
carian langsung. Sebagai penutup, satu Kuiz Roda Impian
telah dijalankan dalam suasana interaktif bagi menguiji
kefahaman pelajar terhadap isi kandungan modul ini.

Secara keseluruhannya, kedua-dua modul menerima respon
yang sangat positif daripada pelajar MRSM Kuala Krai. Modul
Bacaan Pantas berjaya meningkatkan kesedaran pelajar
mengenai teknik membaca lebih cepat dan berkesan,
manakala Modul Literasi Maklumat pula membantu
memperkukuh pemahaman mereka tentang kepentingan
literasi maklumat dalam era digital.

Program ini diharapkan dapat menyemai budaya membaca
secara cekap serta membina generasi pelajar yang celik
maklumat, beretika dan bertanggungjawab dalam
menggunakan maklumat, sekali gus lebih bersedia
menghadapi cabaran akademik dan dunia digital masa kini.

Taklimat Modul ‘Information Literacy Programme’ (
ILP) Bagi Pelajar Diploma dan ljazah Semester
1Sesi Akademik 2025/2026

Disediakan oleh : Sazlina Saleh, Pembantu Pustakawan PTA UiTMCK Kampus Machang
Tarikh : 6 hingga 8 Oktober 2025

Taklimat Modul Information Literacy Programme (ILP) telah diadakan selama
tiga hari bermula 6 hingga 8 Oktober 2025 bertempat di Perpustakaan Tengku
Anis (PTA). Program ini dibahagikan kepada dua sesi mengikut program yang
telah dijadualkan dan dilaksanakan khusus untuk pelajar Diploma dan ljazah
Semester 1 Sesi Akademik 2025/2026 dengan tujuan utama memberi
pendedahan serta meningkatkan kemahiran literasi maklumat dalam
kalangan pelajar baharu.

Taklimat telah dikendalikan oleh Puan Nordelina Zulkarnain (Timbalan Ketua
Pustakawan), Dr. Muslim Ismail (Timbalan Ketua Pustakawan (M) (KUP)), dan
Puan Norfitriah Mat Seman (Pustakawan Kanan). Mereka turut dibantu oleh
staf-staf Perpustakaan Tengku Anis serta pelajar latihan industri yang
bertugas.

Secara keseluruhannya, pelaksanaan taklimat modul ILP ini telah berjalan
dengan lancar dan mendapat kerjasama yang baik daripada semua pelajar.
Program ini bukan sahaja memberi manfaat dari segi pendedahan kepada
kemudahan perpustakaan, malah turut membantu pelajar menguasai
kemahiran literasi maklumat yang penting dalam menyesuaikan diri dengan
keperluan pembelajaran di peringkat universiti.

Melalui taklimat ini, diharapkan para pelajar dapat memanfaatkan
sepenuhnya sumber maklumat yang disediakan oleh perpustakaan serta
mengaplikasikan kemahiran yang diperoleh dalam pengajian mereka.

Pelantar Akses Terbuka Sebagai Medium Alternatif,
Bantu Pelajar Kolej KETENGAH Cari Maklumat

Tarikh : 8 Oktober 2025
Masa :2.30pm
Lokasi : Auditorium Kolej KETENGAH UiTM Cawangan Terengganu

ogen [KOLI
KETENGAH

Perpustakaan Cendekiawan UiTMCT Kampus Dungun telah mengadakan Bengkel
Pencarian Maklumat Menggunakan Pangkalan Data Akses Terbuka bersama pelajar
Kolej KETENGAH sebagai salah satu inisiatif untuk meningkatkan kemahiran literasi
maklumat dan penyelidikan dalam kalangan pelajar sebagai alternatif pencarian
maklumat di samping menggunakan pangkalan data langganan kolej mereka.

Bengkel ini merupakan jalinan kerjasama strategik antara Perpustakaan Cendekiawan
UITMCT dan Perpustakaan Kolej KETENGAH diadakan bertempat di Auditorium Kolej
KETENGAH bermula jam 2.30 petang hingga 4.30 petang dan telah disertai seramai
375 orang pelajar. Pengisian telah disampaikan oleh Cik Asmahani binti

Abdullah, Timbalan Ketua Pustakawan (M) (KUP), dan turut dibantu oleh Puan Hafsah
Mustafa, Puan Nur Rohaya Razali, dan En. Ahmad Fathi Azhari Azmi.

Pengisian bengkel ini memberi pendedahan kepada pelajar mengenai kaedah
pencarian maklumat secara efektif melalui pelbagai pangkalan data akses terbuka
yang tersedia dalam talian, sebagai alternatif penggunaan pangkalan data
langganan kolej mereka, seperti UiTM Institutional Repository, U-Pustaka, Science
Direct Open Access, Taylor & Francis, OA.mg, Open Access Journal Indexed in Scopus,
Google Scholar, DOAJ (Directory of Open Access Journals) dan ERIC, serta teknik-teknik
pencarian berkesan. Juga diterangkan senarai kemudahan dan perkhidmatan yang
ditawarkan oleh Perpustakaan UiTM kepada komuniti setempat.

Secara keseluruhannya, bengkel ini telah berjalan dengan lancar dan mencapai
objektif yang ditetapkan. Para pelajar menunjukkan minat dan penglibatan aktif
sepanjang sesi berlangsung. Berdasarkan maklum balas, majoriti peserta menyatakan
bahawa mereka memperoleh pengetahuan dan kemahiran baharu dalam pencarian
maklumat menggunakan pangkalan data yang sahih dan berkualiti.

Sumbangan Buku

Disediakan oleh : Puan Noor Azliza Binti Aziz, Pembantu Pustakawan Kanan
Tarikh . 15 Mei 2025

+

Pihak perpustakaan ingin merakamkan setinggi-tinggi penghargaan kepada
Encik Rushdan bin Sahat atas kesudian beliau menyumbangkan sejumiah
bahan bacaan umum bagi memperkaya koleksi perpustakaan kami.
Buku-buku tersebut telah diserahkan oleh kakak beliau, Puan Hajah Sa’diah
Sahat, di kediaman mereka di Pangsapuri llham, Shah Alam. Dua orang staf
perpustakaan telah ditugaskan untuk mengambil bahan berkenaan.
Sumbangan ini amat kami hargai dan pastinya akan memberi manfaat
kepada para pembaca dalam usaha memupuk budaya membaca dalam
komuniti. Terima kasih atas sokongan dan keprihatinan!

Book Lounge Express@PAB

Disediakan oleh : Puan Noor Azliza Binti Aziz, Pembantu Pustakawan Kanan

Tarikh : 20 Mei 2025
Masa ; 10:00 pagi — 4:30 petang
Lokasi : Kolej Tok Gajah (KTG)

Alhamdulillah, program Book Lounge Express @PAB telah berjaya dijalankan
bersama warga Kolej Tok Gajah (KTG) dengan sambutan yang sangat
menggalakkan!

Melalui program ini, para pelajar telah memanfaatkan pelbagai perkhidmatan
perpustakaan yang dibawa terus ke kolej:

Penghantaran Buku (Book Delivery Services)

Pinjaman Buku (Book Loan)

Pemulangan Buku (Book Return)

Semakan Maklumat Perpustakaan (Library Enquiries — termasuk denda & status
pinjaman)

Turut mencuri tumpuan ialah Hadiah Misteri buat peminjam bertuah yang berjaya
membawa pulang ganjaran menarik!

Terima kasih kepada semua yang terlibat dan menyokong inisiatif ini. Semoga ilmu
terus subur dalaom kalangan warga UiTM.

Kempen Log Masuk Sistem PERMATA Perpustakaan
Sempena Program UiTM MySiswa

Disediakan oleh: Abdul Hadi Idris, Pembantu Pustakawan Kanan.
Tarikh : 6-7 Oktober 2025
Masa ; 9.00 pagi — 4:30 petang
Lokasi : Bangunan Annex, Perpustakaan Cendekiawan Kampus Dungun

KEMPEN LOG MASUK SISTEM PERMATA
SEMPENA PROGRAM UiTM MySISWA
TARIKH: 6 - 7 OKTOBER, ISNIN-SELASA

‘Sambutan 50 Tahun UiTM Cawangan Terengganu

Sempena Program UiTM MySiswa yang bertujuan untuk aktifkan kad bank dan kad siswa
para pelajar baharu bagi Sesi Oktober 2025/Februari 2026 oleh Bahagian Hal Ehwal
Akademik (BHEA) UiITMCT pada 6-7 Oktober 2025 (Isnin dan Selasa) yang bertempat di
Bangunan Annex Perpustakaan Cendekiawan Kampus Dungun, pihak Perpustakaan
Cendekiawan telah mengadakan Kempen Log Masuk ke Sistem PERMATA Perpustakaan
sebagai sebahagian daripada usaha memperkenalkan sistem perpustakaan digital UiTM
yang menyokong keperluan pembelajaran, dan rujukan akademik.

Sistern PERMATA merupakan sebuah pelantar digital yang disediakan oleh perpustakaan
untuk tujuan akses kepada pelbagai koleksi digital dan elektronik perkhidmatan dan
rujukan akademik universiti. Kempen ini dilaksanakan sebagai langkah awal bagi
memastikan semua pelajar baharu didedahkan kepada kemudahan ini dan mampu
menggunakannya secara efektif sepanjang tempoh pengajian mereka kelak

Secara keseluruhan, Kempen Log Masuk ke Sistem PERMATA Perpustakaan UiTM ini telah
berlangsung dengan jayanya dan menerima sambutan positif daripada pelajar baharu.
Kebanyakan pelajar dapat mengakses sistem ini secara terus dan menunjukkan minat
yang tinggi melalui maklumbalas yang diterima serta pertanyaan yang diajukan kepada
staf yang terlibat. Semoga usaha ini dapat memperluas akses maklumat dan
meningkatkan pembudayaan ilmu khususnya dalam kalangan warga kampus.

SUPRO 2025: PERTANDINGAN MLBB ANTARA PROGRAM MERIAHKAN
PERPUSTAKAAN TUN ABDUL RAZAK

Disediakan oleh : Ahmad Azmil Reza Bin Ismail, Pembantu Pustakawan Kanan, PTAR
UiTM Cawangan Perak Kampus Seri Iskandar
Tarikh : 30 September 2025
Masa ; 8.00 pagi hingga 10.30 malam

Program Sukan Antara Program (SUPRO) 2025 sekali lagi menjadikan Perpustakaan Tun
Abdul Razak (PTAR) UiTM Cawangan Perak Kampus Seri Iskandar sebagai venue
Pertandingan Mobile Legends: Bang Bang (MLBB) antara program yang telah berlangsung
pada 21 Jun 2025. Acara e-sukan yang semakin popular ini telah menghimpunkan pasukan
terbaik daripadaa pelbagai program pengajian di UiTM Cawangan Perak Kampus Seri
Iskandar untuk bersaing secara sihat dan profesional.

Pertandingan ini bukan sekadar menguji kemahiran individu malah menuntut strategi,
fokus dan yang paling utama adalah kerjasama pasukan yang mantap dan dunia
pertempuran maya. Inisiatif penganjuran ini menunjukkan komitmen universiti dalam
menyokong perkembangan minat dan bakat pelajar dalam bidang e-sukan yang kini
diiktiraf sebagai satu cabang sukan moden. Sepanjang pertandingan berlangsung,
suasana di PTAR bertukar menjadi medan persaingan yang rancak dan disemarakkan lagi
dengan semangat kesukanan yang padu daripada peserta yang hadir.

Bermula dari jam 8.00 pagi hingga 10.30 malam, setiap perlawanan menyaksikan
persembahan yang penuh mendebarkan, mempamerkan keupayaan teknikal dan
kebolehan taktikal yang tinggi dalam kalangan peserta. Kualiti permainan yang ditunjukkan
amat membanggakan dan mencerminkan dedikasi para pelajar dalam menguasai arena
MLBB. Penganjuran sebegini juga memberi peluang kepada pelajar untuk merasai
pengalaman bersaing dalam persekitaran yang tersusun dan berdisiplin setanding
dengan penganjuran kejohanan e-sukan yang lain. Lebih daripada sekadar meraih
kemenangan pertandingan MLBB SUPRO 2025 ini berfungsi sebagai platform efektif untuk
memperkukuh jaringan persahabatan dan memupuk semangat setiakawan dalam
kalangan pelajar merentas program dan fakulti.

Lawatan Penanda Aras Pusat Sumber IPGKBA ke
Perpustakaan Tun Abdul Razak (PTAR), UiTM Shah Alam

Disediakan oleh : Mohd Alfarabie PTAR Shah Alam
Tarikh : 21 Oktober 2025
Masa ; 8.00 pagi hingga 10.30 malam

INSTITUT PENDIDIKAN GURU
KAMPUS BAHASA ANTARABANGSA,
KUALA LUMPUR

|

PTAR telah menerima kunjungan lawatan penanda aras daripada Pusat Sumber
Institut Pendidikan Guru Kampus Bahasa Antarabangsa (IPGKBA) yang diketuai oleh
Cik Siti Norishah Mohamad Ketua Pusat Sumber bersama 8 orang pegawai IPGKBA.

Lawatan ini bertujuan untuk berkongsi amalan terbaik dalam pengurusan dan
pembangunan perkhidmatan perpustakaan. Delegasi IPGKBA telah diberi taklimat
oleh Ketua Pustakawan, Ts. Hj. Azizi Jantan berkaitan inisiatif pendigitalan
Perpustakaan UiTM, termasuk transformasi digital, sistem pintar, serta pendekatan
baharu dalam memperkasa pengalaman pengguna.

Dalam sesi tersebut, turut diadakan perkong
sian pandangan dan cadangan penambahbaikan bagi memperkukuh peranan
perpustakaan sebagai pusat ilmu yang dinamik dan inklusif.

Terima kasih kepada pihak IPGKBA atas kunjungan dan minat terhadap inisiatif
pendigitalan UiTM. Semoga hubungan kerjasama ini membuka ruang kolaborasi
strategik dalam pembangunan literasi maklumat dan inovasi perpustakaan
pendidikan.

Lawatan Akademik Sekolah Menengah Kebangsaan
Gurun Ke Perpustakaan Sultan Badlishah, UiTM
Kedah

Disediakan oleh : Zakaria Muhamad, Pembantu Pustakawan Kanan

Tarikh : 9 Oktober 2025
Masa ; 9.00 pagi hingga 10.30 pagi

Perpustakaan Sultan Badlishah, UiTM Cawangan Kedah telah menerima kunjungan daripada
Sekolah Menengah Kebangsaan Gurun melibatkan seramai 120 orang pelajar dan 5 orang
guru pengiring. Lawatan yang bermula pada jam 9.00 pagi hingga 10.30 tengah hari ini
bertujuan memberi pendedahan kepada pelajar tentang suasana pembelajaran di peringkat
universiti serta memperkenalkan peranan perpustakaan dalam menyokong kecemerlangan
akademik. Program ini juga menjadi platform untuk memperkukuh hubungan antara institusi
pendidikan luar dengan UiTM sebagai pusat ilmu dan rujukan masyarakat setempat.

Sesi lawatan dimulakan dengan taklimat pengenalan oleh staf Perpustakaan Sultan
Badlishah yang menerangkan tentang fungsi dan kemudahan yang disediakan, termasuk
koleksi bahan bacaan fizikal dan digital, penggunaan komputer, capaian Wi-Fi serta sistem
pinjaman buku. Pelajar turut diberi panduan tentang etika penggunaan perpustakaan serta
kaedah mencari maklumat dengan berkesan melalui portal dan katalog dalam talian.
Taklimat tersebut turut diselitkan dengan perkongsian ringkas mengenai kepentingan
budaya membaca dan penggunaan sumber ilmiah yang berkualiti sebagai asas kepada
kejayaan akademik.

Selepas sesi taklimat, para pelajar dan guru berpeluang melawat ruang pembelajaran
dan bahagian koleksi perpustakaan, termasuk ruangan bacaan umum, bahan rujukan,
jurnal serta majalah ilmiah. Suasana lawatan berlangsung dengan penuh interaksi
apabila pelajar menunjukkan minat terhadap pelbagai kemudahan dan koleksi yang
ditawarkan. Secara keseluruhannya, lawatan akademik ini berjaya mencapai objektifnya
dalam memupuk minat membaca, menggalakkan semangat pembelajaran sepanjang
hayat, serta memberi inspirasi kepada pelajar untuk melangkah ke menara gading pada
masa hadapan.

Program Bicara Bahasa : Penggunaan Bahasa Melayu
Di Media Sosial Oleh Generasi Muda & Maijlis Penutup
Karnival Semarak Bahasa : Menjulang Warisan
Bangsa

Disediakan oleh : Mohd Alfarabie PTAR Shah Alam
Tarikh : 12 Oktober 2025
Masa : 2.30petang

Sesi Bicara Bahasa yang bermula pada jam 2.30 petang menampilkan barisan panel
berpengaruh dalam bidang bahasa dan komunikasi, termasuk YBhg. Prof. Dr. Haji Mohd
Sazili Shahibi, Encik Ahmad Fedtri Yahya, dan Encik Mohamad Zaki Abdul Halim, dengan
moderator Saudara Tengku Aniq Ismara bin Tengku Ezuan Ismara. Perbincangan ilmiah

tersebut menekankan isu penggunaan Bahasa Melayu dalam media sosial serta langkah
memperkukuh kesedaran generasi muda terhadap kepentingan mengekalkan kemurnian
bahasa di alam digital. Para peserta turut berpeluang mendengar pandangan dan strategi
daripada tokoh bahasa yang berpengalaman dalam usaha memperkasakan penggunaan
Bahasa Melayu secara kreatif dan beradab di platform media moden.

Maijlis diteruskan dengan acara perasmian penutup Karnival Semarak Bahasa yang
dirasmikan oleh Prof. Dr. Haji Mohd Sazili bin Shahibi dan turut menampilkan ucapan daripada
Profesor Dr. Roshima Haiji Said, Rektor UiTM Cawangan Kedah serta Encik Sharrul Rizal Hashim,

Pengarah DBP Wilayah Utara. Persembahan sajak, nyanyian, dan penyampaian hadiah
kepada pemenang pertandingan menyerikan lagi maijlis. Program ini telah berjaya mencapai
objektifnya dalam menyemarakkan semangat cintakan Bahasa Melayu dan memperkukuh
jalinan strategik antara UiTM dan DBP. Kejayaan penganjuran ini diharap menjadi pemangkin
kepada kesinambungan usaha memperkasakan warisan bahasa dalam kalangan generasi
muda masa kini.

Program Alumni Talk 2025

Tarikh : 12 Oktober 2025
Masa ; 8.00 pagi hingga 10.30 malam

Perpustakaan Sultan Badlishah dengan kerjasama ICAN, UiTM Cawangan Kedah telah menganjurkan
Program Alumni Talk 2025 bertempat di Ruang LCE, Perpustakaan Sultan Badlishah. Program ini
bertujuan merapatkan jurang antara dunia akademik dan alam pekerjaan melalui perkongsian
pengalaman daripada alumni cemerlang. Kehadiran program amat menggalakkan dengan
penyertaan seramai 164 orang pelajar dan staf yang hadir bagi mendapatkan pendedahan sebenar
mengenai realiti dunia kerjaya.

Program ini menampilkan tiga alumni hebat yang kini memegang jawatan penting dalam sektor
awam dan swasta. Sesi pertama bertajuk “Dari Kampus ke Kerjaya: Perjalanan Selepas Graduasi”
menampilkan En. Mohammad Khairul Nazri bin Ghazali, Ketua Penolong Pengarah Belanjowan Negara,
serta En. Isma Khairil Fitri bin Ismail, HOD Sales & Marketing, Selaman Sdn. Bhd. Kedua-dua panel
berkongsi pengalaman transisi dari alam kampus ke dunia pekerjaan serta kemahiran yang
diperlukan untuk berjaya. Seterusnya, sesi kedua bertajuk “Segalanya Bermula di Sini — Kampus
Merbok” menampilkan En. Muhammad Ashyaraf bin Sulaiman, Penolong Pegawai Daerah di Pejabat
Daerah dan Tanah Baling, yang berkongsi perjalanan kerjaya beliau bermula dari UiTM Merbok hingga
berjaya dalam pentadbiran awam.

Secara keseluruhannya, Program Alumni Talk 2025 berjaya mencapai objektifnya dengan
memberi inspirasi dan panduan praktikal kepada pelajar tentang persediaan menghadapi
dunia pekerjaan sebenar. Program ini bukan sahaja meningkatkan motivasi pelajar, tetapi
turut memperkukuh hubungan antara alumni dan institusi.

Kejayaan penganjuran ini membuktikan bahawa perkongsian pengalaman alumni mampu
menjadi pemangkin semangat kepada pelajar untuk berusaha mencapai kejayaan
profesional, sekaligus mengukuhkan jenama UiTM sebagai institusi yang melahirkan graduan
berkualiti dan berdaya saing.

Xplorasi Al: Transformasi
Perpustakaan Dalam Dunia Digital

Disediakan oleh : Mohd Alfarabie PTAR Shah Alam

Ketua Pustakawan UiTM, Ts. Haiji Azizi bin Haji Jantan, tampil dalam rancangan Xplorasi
Al terbitan BERNAMA Radio bagi berkongsi pandangan tentang evolusi dan masa
depan perpustakaan dalam era kecerdasan buatan (Al).

Beliau menegaskan bahawa transformasi perpustakaan kini merangkumi tiga
komponen utama:

Digital Collection — Pendigitalan bahan ilmiah, tesis dan rujukan.
+[ Digital Services — Akses maklumat anywhere, anytime, anyone melalui sistem
digital dan aplikasi mudah alih.

1} Digital Process — Pendigitalan proses kerja dan operasi bagi mempercepatkan
perkhidmatan pengguna.

Ts. Haiji Azizi turut memperkenalkan inovasi AILA (Artificial Intelligence Library Assistant)
pembantu maya berasaskan Al yang berfungsi membantu pustakawan dalam urusan
harian, mengingatkan pengguna tentang pemulangan bahan, serta memperkenalkan
perkhidmatan berasaskan personalization kepada komuniti pengguna perpustakaan.

UiTM juga telah membangunkan sistem PERMATA — Perpustakaan Revolusi Maklumat
Berteknologi Al, sebagai tonggak utama kepada pembangunan perpustakaan pintar
dan bersepadu (integrated library system) yang menyokong matlamat universiti
sebagai Vibrant Centre of Learning.

“Teknologi bukan menggantikan pustakawan, tetapi melengkapkan dan
mempercepatkan kerja kita,” ujar beliau dalam perkongsian tersebut.

BENGKEL PEMANTAPAN LITERASI MAKLUMAT
DAN DIGITAL GURU DAERAH KLANG

Disediakan oleh : Mohd Alfarabie PTAR Shah Alam
Tarikh : 16 Oktober 2025

16 Oktober 2025, Dewan Ibnu Sing, Sekolah Kebangsaan Rantau Panjang, Selangor
Program ini telah dirasmikan oleh YBrs. Ts. Haiji Azizi bin Haji Jantan, Ketua Pustakawan
Universiti Teknologi MARA (UiTM).

Bengkel ini menghimpunkan para guru daerah Klang dalam usaha memperkasa
kecekapan digital dan celik maklumat sejajar dengan aspirasi pendidikan abad ke-21.
Antara pengisian menarik termasuk:

¢ Bacaan Pantas: Asah Potensi, Tingkat Fokus

¢ Literasi Maklumat: Cari, Nilai dan Gunakan Maklumat Secara Efektif

+ Aplikasi Kecerdasan Buatan (Al): Memperkasa Pengajaran dan Pembelajaran
Inovatif

Harapan & Outcome Bengkel melalui bengkel ini, para peserta diharap dapat:

Menguasai kemahiran literasi maklumat dan digital secara berkesan
Memanfaatkan teknologi Al dalam proses PdPc dengan lebih kreatif
Menjadi agen perubahan yang mampu memupuk budaya pembelajaran
berasaskan maklumat dan teknologi di sekolah

Penganjuran ini mencerminkan komitmen Perpustakaan Tun Abdul Razak (PTAR) UiTM
dalam memperluas peranan pustakawan sebagai pemangkin kecemerlangan ilmu
dan teknologi di peringkat komuniti pendidikan.

LAWATAN DARI SEKOLAH MENENGAH KEBANGSAAN
(PEREMPUAN) KAPAR KE PERPUSTAKAAN TUN ABDUL RAZAK
KEJURUTERAAN

Disediakan oleh : Mohd Farid Mohamed Said
Tarikh : Pada tarikh 9 Oktober 2025

Perpustakaan Tun Abdul Razak Kejuruteraan telah menerima kunjungan lawatan
daripada Sekolah Menengah Kebangsaan (perempuan ) Kapar . Lawatan ini disertai
oleh 40 orang pelajar perempuan dan diiringi oleh guru dan Maijlis Perwakilan Pelajar .
Lawatan ini disambut mesra oleh Ketua Perpustakaan, Puan Norhamimi Othman dan
staf perpustakaan Kejuruteraan.

Tujuan lawatan ke Perpustakaan Kejuruteraan ini adalah untuk memberikan
pendedahan yang lebih menyeluruh kepada para pelajar dan peserta mengenai
peranan perpustakaan sebagai pusat ilmu, penyelidikan dan rujukan utama di
universiti. Lawatan ini juga bertujuan memperkenalkan kemudahan, perkhidmatan
digital, serta sumber maklumat yang disediakan bagi menyokong aktiviti akademik
dan pembelajaran sepanjang hayat. Melalui lawatan ini, para peserta dapat
memahami dengan lebih mendalam tentang fungsi perpustakaan dalam
membantu pembangunan ilmu pengetahuan, kemahiran mencari maklumat, dan
penguasaan teknologi maklumat dalam dunia pendidikan masa kini.

Reruai Koleksi Khas Jawi & Khazanah Melayu
PTAR di AABM 2025

Disediakan oleh : Mohd Alfarabie PTAR Shah Alam
Tarikh : 14 Oktober 2025

Perpustakaan Tun Abdul Razak (PTAR), UiTM telah menyertai pameran sempena Maijlis Anugerah Akademik Bahasa
Melayu (AABM 2025) anjuran Kementerian Pendidikan Tinggi (KPT) dengan kerjasama Universiti Teknologi MARA
(UiTM) yang berlangsung di Kementerian Pendidikan Tinggi, Putrajaya.

Penyertaan PTAR adalah atas jemputan rasmi Kementerian Pendidikan Tinggi (KPT) sebagai pempamer Koleksi
Khas Jawi dan Khazanah Melayu, yang mempersembahkan warisan persuratan Jawi, naskhah nadir dan sumber
ilmu Melayu yang menjadi khazanah ilmiah universiti.

Reruai PTAR turut menerima kunjungan YB Dato’ Seri Diraja Dr. Zambry Abd Kadir, Menteri Pendidikan Tinggi, yang
telah diberi penerangan oleh Ts. Hj. Azizi Jantan, Ketua Pustakawan UiTM mengenai perjalanan usaha PTAR dalam
pemeliharaan koleksi warisan, pembangunan akses ilmu serta inisiatif kurasi ilmu (curation of knowledge) yang
digerakkan secara berstruktur.

Selari dengan peranan PTAR sebagai pusat pemeliharaan dan penyebaran ilmu warisan, dua inisiatif repositori
ilmiah turut diperkenalkan dalam pameran ini:

LJ Repositori Persuratan Jawi
Menghimpunkan manuskrip Jawi, surat rasmi lama, karya ilmuwan dan dokumen persuratan bernilai sejarah.
https://mykm.uitm.edu.my/jawi

& Repositori Khazanah Melayu

Menawarkan akses kepada koleksi Melayu berautoriti termasuk manuskrip nadir, bahan sejarah, kesusasteraan
dan pemikiran Melayu.

https://melayu.library.uitm.edu.my

Pembangunan kedua-dua repositori ini adalah usaha PTAR dalam memastikan warisan ilmu terus dipelihara
secara profesional, direkod dan dimanfaatkan sebagai sumber rujukan untuk keilmuan semasa dan penyelidikan
akademik.

PTAR kekal komited memperkasa peranan perpustakaan sebagai pusat rujukan intelektual negara melalui
pemeliharaan warisan ilmu, kurasi koleksi ilmiah dan penyediaan akses ilmu berasaskan autoriti ilmiah.

BENGKEL BACAAN PANTAS: ASAH POTENSI, JADI
JURULATIH LUAR BIASA!

Disediakan oleh:
Tarikh :

UNIT KORPORA
PERPUS TARAAKNTUN

Perpustakaan Tun Abdul Razak (PTAR) UiTM telah menganjurkan Bengkel Bacaan Pantas:
Asah Potensi, Jadi Jurulatih Luar Biasa! yang disertai seramai 31 orang peserta terdiri
daripada warga perpustakaan.

Bengkel ini dikendalikan oleh barisan penceramah berpengalaman:
1. Dr. Nurul Aida Noor Azizi

2. Puan Azura Mohamad Hashim

3. Puan Siti Salwa A. Rahman

4. Cik Ummi Halimatunssaaadiyya Shamsul Yuzli

Turut membantu sebagai fasilitator ialah Puan Norazlin Mohd. Yusof.

Program ini bertujuan untuk:

1. Melatih Speed Reading Instructor yang baharu sesuai dengan keperluan dan penstrukturan
terkini.

2. Melahirkan Subject Matter Experts (SME) dalam bidang Bacaan Pantas.

Bengkel ini bukan sahaja memberi pendedahan terhadap teknik dan strategi bacaan pantas,
tetapi turut menekankan aspek pembinaan kemahiran kognitif, pengurusan masa dan
tumpuan, serta aplikasi amalan bacaan pantas dalam konteks pembelajaran abad ke-21.
Dengan penganjuran ini, PTAR terus komited melahirkan tenaga pengajar dan jurulatih
dalaman yang berkompetensi tinggi dalam menyokong agenda pembudayaan ilmu dan
literasi bacaan dalam kalangan warga UiTM.

Minggu Destini Siswa (MDS) MITRANS

Disediakan oleh : Masnida Hanim Che Mahmood PTAR Shah Alom
Tarikh : 11 Oktober 2025

Sesi Taklimat Orientasi Perpustakaan telah diadakan sempena Minggu Destini Siswa
Pascasiswazah MITRANS bertempat di Bilik Seminar Al-Maidah, MITRANS. Taklimat yang
berlangsung dari jam 12.00 tengah hari hingga 1.00 petang ini disampaikan oleh Ketua
Perpustakaan Undang-Undang (PTUU), Puan Masnida Hanim Che Mahmood.

Taklimat ini memberi penerangan berkenaan dengan perkhidmatan yang ditawarkan
kepada pengguna yang terdapat di perpustakaan, koleksi bahan atau koleksi sumber
rujukan yang terdapat di PTUU samada secara fizikal mahupun digital, teknik
pencarian maklumat yang tepat, mempromosikan PERMATA Mobile Apps dan cara
penggunaannya serta demonstrasi ringkas akses laman sesawang perpustakaan,
serta kaedah menggunakan PERMATA Search.

Program Pemantapan Destini Siswa & Taklimat
Akademik Pelajar Semester Satu Fakulti Undang-
Undang

Disediakan oleh : Masnida Hanim Che Mahmood PTAR Shah Alom
Tarikh : 11 Oktober 2025

Perpustakaan Tun Abdul Razak Undang-Undang (PTUU) telah mengadakan Taklimat Slot
Perpustakaan sempena Minggu Destini Siswa Pelajar Pascasiswazah Fakulti Undang-Undang
(FUU), bertempat di Auditorium 2, Kompleks Al-Farabi, Fakulti Undang-Undang.

Taklimat yang berlangsung dari jam 10.15 pagi hingga 11.00 pagi ini disampaikan oleh Ketua
PTUU, Puan Masnida Hanim Che Mahmood.

Sesi ini diadakan adalah untuk memperkenalkan PTAR Undang-Undang dan memberi
penerangan secara ringkas berkenaan perkhidmatan yang ditawarkan kepada pengguna.
Antara pengisian utama ialah pendedahan kepada sumber maklumat yang relevan, teknik

pencarian maklumat secara efektif, penggunaan PERMATA Mobile App, serta penerokaan
platfom digital lain seperti PERMATA Search.

Semoga perkongsian yang telah disampaikan ini dapat membantu para pelajar baharu
menyesuaikan diri di kampus dan dapat menggunakan semua kemudahan yang disediakan di
PTUU dalam mencari bahan pembelajaran dan penyelidikan dengan sebaiknya.

PTAR Menjunjung Agenda Pemartabatan Jawi

Disediakan oleh : Mohd Alfarabie PTAR Shah Alam
Tarikh : 9 Oktober 2025

ENAM RESOLUSI KONVENSYEN 152
PERINGKAT KEBANGSAAN 2025

Keagungan tradisi ilmu bangsa melalui tulisan Jawi sejak berabad lalu telah menjadi medium
penyebaran ilmu, pentadbiran, perundangan dan peradaban alam Melayu. Sebagai peneraju
penyebaran ilmu, PTAR UiTM meneruskan usaha pemartabatan tulisan Jawi melalui dua
inisiatif strategik berikut:

¢ 1. Pembangunan Koleksi Khas Jawi UiTM

Menghimpunkan dan mendigital khazanah persuratan Jawi yang kini mencapai jumlah 1,101
bahan meliputi:

« Manuskrip dan teks Jawi terpilih

« Koleksi akhbar, majalah dan penerbitan Jawi

« Artifak ilmiah Jawi

™ 2. Repositori Persuratan Jawi UiTM

PTAR membangunkan repositori yang menghimpunkan bahan Jawi dalam bentuk digital serta
boleh diakses pada pautan https://mykm.uitm.edu.my/jawi . Repositori ini berfungsi sebagai
platform rujukan nasional dalam bidang persuratan Jawi. Justeru, Perpustakaan sangat
mengalu-alukan sumbangan bahan bernilai ini untuk dijadikan sebagai rujukan ilmiah.

Taklimat Perpustakaan sempena
Orientasi Pelajar Baharu UiTM

Disediakan oleh: Mohd Alfarabie PTAR Shah Alam
Tarikh : 9 Oktober 2025

ORIENTASI
PERPUSTAKAAN

Perpustakaan Tun Abdul Razak
Universiti Teknologi MARA

Taklimat Perpustakaan sempena Orientasi Pelajar Baharu UiTM telah diadakan bagi
memperkenalkan kemudahan, perkhidmatan dan fasiliti yang disediakan oleh
Perpustakaan Tun Abdul Razak (PTAR) kepada pelajar baharu.

Sesi pertama berlangsung pada jam 11.00 pagi di Dewan Serbaguna Seroja
melibatkan seramai 350 orang pelajar Akademi Pengajian Bahasa, manakala sesi
kedua diadakan pada jaom 3.45 petang di Ruang Telaah, PTAR melibatkan 87 orang
pelajar Department of Professional Accounting Studies.

Taklimat telah disampaikan oleh Puan Eza Eliana A. Wahid, Timbalan Ketua
Pustakawan (M) (KUP), yang menerangkan tentang pelbagai perkhidmatan
perpustakaan termasuk kemudahan pinjaman bahan, akses sumber digital, ruang
pembelajaran, serta sokongan akademik sepanjang tempoh pengajian pelajar di
UiTM.

Program Enhanced Information Literacy
Workshop

Disediakan oleh : Perpustakaan Al-Bukhari UiTM Caw. Pahang Kampus Jengka
Tarikh : 04 Julai 2025

Enihianced Information
Literacy Workshop

04 JULY 2025 | 8:00 AM - 4:30 PM
IT ROOM 1, AL- BUKHARI LIBRARY
UITM PAHANG BRANCH

Satu program khas bertajuk “Enhanced Information Literacy Workshop” telah berjaya
diadakan pada 4 Julai 2025 bertempat di Bilik IT 1, Perpustakaan Al-Bukhari, UiTM Cawangan
Pahang. Bengkel ini berlangsung dari jam 8.00 pagi hingga 4.30 petang dan melibatkan
penyertaan aktif daripada staf perpustakaan Kampus Jengka dan Raub.

Dikendalikan oleh dua pustakawan berpengalaman, iaitu:

Muniratul Husna Mohamad Zaki — Pustakawan, UiTM Cawangan Pahang (Kampus Jengka)
Nurfarawahidah Badruesham — Pustakawan Kanan, UiTM Cawangan Pahang (Kampus
Jengka)

Program ini bertujuan meningkatkan kemahiran literasi maklumat staf perpustakaan melalui
sesi interaktif dan perkongsian teknologi terkini, termasuk pengaplikasian Al dalam
pengurusan maklumat. Bengkel ini turut memberi pendedahan kepada strategi pencarian
maklumat yang lebih efisien, penilaian sumber, dan pengurusan data digital.

Sebagai nilai tambah, staf yang hadir turut diminta berkongsi ilmu dan input yang diperoleh
sepanjang bengkel ini bersama rakan sekerja yang lain, bagi memastikan manfaat program
dapat diperluaskan secara menyeluruh.

Diharapkan program ini dapat memperkasa peranan pustakawan dalam menyokong agenda
pembudayaan ilmu dan membentuk komuniti celik maklumat di peringkat kampus.

Taklimat Modul ‘Information Literacy
Programme’ (ILP) Sesi 2025/2026

Disediakan oleh : Perpustakaan Tengku Anis UiTM Kelantan Kampus Kota Bharu
Tarikh : 8 Oktober 2025

INFORMATION
LITERACY PROGRAMME (ILP)

SESI OKTOBER 2025 - FEBRUARI 2026

Dewan Hassan Said

UiTM Kampus Kota Bharu
8 Oktober 2025 (Rabu)
10:00 pagi — 4:30 petang

Program ini dibahagikan kepada dua sesi mengikut program yang telah dijadualkan dan
dilaksanakan khusus untuk pelajar ljazah Sesi Akademik 2025/2026 dengan tujuan utama
memberi pendedahan serta meningkatkan kemahiran literasi maklumat dalam kalangan
pelajar baharu. Taklimat modul ILP telah dikendalikan oleh Puan Rosmariyati AB Rahman
(Timbalan Ketua Pustakawan) (M) (KUP), dan turut dibantu Bersama staf-staf PTAKKB.

g gt

Pengisian modul ini memberi tumpuan kepada pengenalan dan latihan praktikal berhubung:

e Pencarian maklumat melalui PERMATA Search — Pelajar didedahkan kepada teknik carian
berkesan menggunakan enjin carian perpustakaan.

e PERMATA Mobile — Pengenalan kepada kemudahan akses mudah alih yang
membolehkan pelajar menggunakan perkhidmatan perpustakaan secara fleksibel.

e Pangkalan Data Atas Talian dan E-Book — Penerangan mengenai sumber akademik yang
boleh diakses untuk tujuan rujukan, pembelajaran serta penyelidikan.

¢ Platform Perpustakaan Digital — Pelajar diperkenalkan dengan pelbagai perkhidmatan
digital yang ditawarkan PTA bagi menyokong keperluan akademik mereka.

BULETIN IQRA Perpustakaan Tun Abdul Razak

Lawatan Akademik Sekolah Menengah
Kebangsaan Taman Mutiara, Karangan Ke
Perpustakaan Sultan Badlishah, Uitm Kedah

Disediakan oleh : Haomidah Mohd Per. Sultan Badlishah Kedah
Tarikh : 2 Oktober 2025

Perpustakaan Sultan Badlishah (PSB), UiTM Cawangan Kedah telah menerima kunjungan
akademik daripada Sekolah Menengah Kebangsaan (SMK) Taman Mutiara, Karangan,
Kedah. Lawatan ini berlangsung dari jam 10.30 pagi hingga 12.30 tengah hari dan melibatkan
penyertaan seramai 40 orang pelajar bersama empat orang guru pengiring. Program ini
bertujuan memberikan pendedahan kepada pelajar sekolah menengah mengenai suasana
pembelajaran di peringkat universiti serta peranan penting perpustakaan dalam
menyokong kecemerlangan akademik.

Sesi dimulakan dengan taklimat pengenalan yang disampaikan oleh staf PSB, merangkumi
penerangan mengenai fungsi dan peranan perpustakaan, jenis-jenis koleksi bahan bacaan,
kemudahan digital, serta perkhidmatan yang ditawarkan kepada pengguna. Pelajar turut
diberikan panduan mengenai cara penggunaan sistem pinjaman buku, akses Wi-Fi, serta
etika penggunaan ruang pembelajaran. Seterusnya, peserta lawatan dibawa meninjau
keseluruhan kawasan perpustakaan termasuk ruang bacaan, koleksi jurnal dan majalah,
serta kemudahan teknologi yang disediakan. Melalui aktiviti ini, pelajar berpeluang merasai
pengalaman sebenar suasana pembelajaran di universiti dan memahami bagaimana
perpustakaan berfungsi sebagai pusat ilmu dan rujukan utama.

Secara keseluruhannya, lawatan akademik ini berjaya mencapai objektifnya dalam
memupuk minat membaca dan semangat pembelajaran berterusan dalam kalangan
pelajar. Pihak Perpustakaan Sultan Badlishah turut melihat program sebegini sebagai
platform penting dalam menjalin hubungan strategik antara institusi pendidikan menengah
dan universiti. Diharapkan program sebegini dapat diteruskan pada masa hadapan bagi
memperkukuh budaya ilmu dan memperluas jangkauan peranan perpustakaan kepada
komuniti luar kampus.

BULETIN IQRA Perpustakaan Tun Abdul Razak




BULETIN IQRA

PERPUSTAKAAN TUN ABDUL RAZAK
SHAH ALAM

Program Kerjasama Perpustakaan Sultan
Badlishah (PSB) Bersama SMK Merbok

Disediakan oleh : Haomidah Mohd Per. Sultan Badlishah Kedah
Tarikh : 1 Oktober 2025

?I(?:' ASAMA PERPUSTAKARN

bersama Sekolah Menengah Kebangsaan Merbok
10KTOBER 2025 | 8.00 Pagi - 1.10 Tengah Hari

Perpustakaan Sultan Badlishah (PSB) telah menijalin kolaborasi bersama Sekolah
Menengah Kebangsaan (SMK) Merbok melalui penganjuran satu program khas yang
diadakan di sekolah tersebut bermula jam 8.00 pagi hingga 1.10 tengah hari. Program ini
disertai oleh seramai 124 orang pelajar Tingkatan 2 dan Tingkatan 3 dengan objektif
memperkukuh kemahiran literasi maklumat dan membudayakan amalan membaca
dalam kalangan pelajar. Majlis telah dirasmikan oleh Puan Atirah Ruslan, Timbalan Ketua
Pustakawan (M) (KUP), sebagai tanda komitmen PSB terhadap pembangunan ilmu dan
kesejahteraan pelajar.

Program ini menumpukan tiga objektif utama iaitu meningkatkan literasi maklumat,
memperkenalkan teknik bacaan pantas (Speed Reading) serta pendedahan kepada
konsep Biblioterapi. Melalui Literasi Maklumat, pelajar dilatih mengenal pasti, menilai dan
menggunakan maklumat secara beretika dalam era digital. Seterusnya, bengkel Speed
Reading membantu pelajar menguasai teknik bacaan efektif yang meningkatkan
kecepatan dan kefahaman teks, manakala sesi Biblioterapi memberi ruang kepada
pelajar untuk memahami nilai moral dan emosi melalui bahan bacaan yang dipilih secara
khusus.

Secara keseluruhan, program ini telah berjaya mencapai objektifnya dengan pelaksanaan
yang tersusun dan penglibatan pelajar yang aktif. Melalui aktiviti interaktif dan reflektif,
pelajar bukan sahaja memperoleh kemahiran pembelajaran yang baharu tetapi turut
memupuk minat membaca serta kepekaan terhadap kesejahteraan emosi. Program
kerjasama ini menjadi bukti komitmen PSB dalam memperkukuh jaringan dengan institusi
pendidikan tempatan dan menyokong usaha melahirkan generasi pelajar yang celik
maklumat, berfikiran kritikal dan berdaya saing.

BULETIN IQRA Perpustakaan Tun Abdul Razak

Program Kerjasama Perpustakaan Sultan
Badlishah (PSB) Bersama SMK Merbok: Bengkel
Literasi Maklumat

Disediakan oleh : Homidah Mohd Per. Sultan Badlishah Kedah
Tarikh : 1 Oktober 2025

ﬁ ASAMA PERPUSTAKARN

bersama Sekolah Menengah Kebangsaan Merbok

BENGKEL LITERASI MAKLUMAT

10KTOBER 2025 (RABU) | 8.30 Pagi - 10.30 Pagi

Perpustakaan Sultan Badlishah (PSB), UiTM Cawangan Kedah telah berjaya
melaksanakan Program Kerjasama Pembudayaan llmu: Literasi Maklumat
bersama Sekolah Menengah Kebangsaan (SMK) Merbok, Kedah. Program yang v
berlangsung di Makmal Komputer SMK Merbok dari jam 8.30 pagi hingga 10.30
pagi ini merupakan inisiatif di bawah Perancangan Strategik Perpustakaan UiTM
2025 yang menyokong KPI 5 (Program Budaya llmu) dan PI 8 (Program
Kolaborasi Perpustakaan). Pelaksanaan program ini memberi impak positif
dalam memperkasa kemahiran maklumat pelajar serta memupuk kesedaran
terhadap kepentingan literasi digital dalam pembelajaran masa kini.

Bengkel ini dikendalikan oleh Puan Wan Rohani Wan Chin, Pustakawan Kanan
PSB, dengan bantuan Puan Mazuriah Ahmad, Pembantu Pustakawan Kanan PSB
dan dua orang pelajar latihan industri. Seramai 67 pelajar tingkatan 2 SMK
Merbok telah menyertai sesi interaktif ini yang memberi tumpuan kepada
kaedah pencarian maklumat atas talian secara berkesan, penggunaan sumber
ilmiah digital, serta kepentingan penilaian maklumat yang sahih. Peserta turut
diperkenalkan dengan platform carian dan strategi mengenal pasti bahan
rujukan akademik, yang dapat membantu mereka menjimatkan masa serta
meningkatkan kualiti tugasan dan pembelajaran.

Secara keseluruhan, bengkel ini telah mencapai objektifnya dalam
memperkukuh pengetahuan pelajar tentang literasi maklumat serta peranan
perpustakaan sebagai pusat sumber ilmu yang menyokong proses pengajaran
dan pembelajaran. Program ini bukan sahaja mempererat hubungan
kolaboratif antara UiTM Cawangan Kedah dan SMK Merbok, malah menjadi
bukti komitmen PSB dalam memperluas budaya ilmu kepada komuniti luar
kampus. Diharapkan perkongsian ini dapat dimanfaatkan oleh semua peserta
untuk meningkatkan kemahiran mencari, menilai dan menggunakan maklumat
secara berkesan.

wiithea -

Program Kerjasama Perpustakaan Sultan
Badlishah (PSB) Bersama SMK Merbok: Bengkel
Speed Reading

Disediakan oleh : Haomidah Mohd Per. Sultan Badlishah Kedah
Tarikh : 1 Oktober 2025

o
7I'IDEII ASAMA PERPUSTAKAAN

bersama Sekolah Menengah Kebangsaan Merbok

BENGKEL SPEED READING

10KTOBER 2025 (RABU) | 8.30 Pagi - 10.30 Pagi

Perpustakaan Sultan Badlishah (PSB), UiTM Cawangan Kedah telah berjaya
menganjurkan Bengkel Speed Reading bersama pelajar Sekolah Menengah
Kebangsaan (SMK) Merbok, Kedah. Program yang berlangsung dari jom 8.30 pagi
hingga 10.30 pagi ini merupakan sebahagian daripada inisiatif pembudayaan ilmu di
bawah Perancangan Strategik Perpustakaan UiTM 2025, yang menyokong KPI 5
(Program Budaya llimu) dan PI 8 (Program Kolaborasi Perpustakaan). Tujuan utama
program ini adalah untuk memperkenalkan kaedah dan teknik bacaan pantas kepada
pelajar, sekaligus membantu mereka meningkatkan kecekapan dan tahap
pemahaman dalam membaca.

Sesi ini dikendalikan oleh Puan Atirah Ruslan, Timbalan Ketua Pustakawan (M) (KUP),
dengan bantuan Encik Muhamad Azrul Ayob, Pembantu Pustakawan Tertinggi dan
Encik Mohd Amin Zainol, Pembantu Pustakawan Kanan. Seramai 57 pelajar SMK Merbok
telah menyertai bengkel ini yang dijalankan secara interaktif melalui latihan bacaan
pantas, pengiraan kadar bacaan per minit, serta pendedahan tentang faktor yang
mempengaruhi kelajuan membaca. Pelajar juga didedahkan kepada strategi
mengatasi tabiat membaca perlahan dan cara mengekalkan fokus semasa
membaca, di samping menilai sendiri tahap peningkatan keupayaan membaca
mereka selepas sesi latihan.

Secara keseluruhannya, program ini telah berjaya mencapai objektif utamanya iaitu
meningkatkan kelajuan dan keberkesanan bacaan dalam kalangan pelajar. Melalui
pengisian yang menyeronokkan dan berinformasi, pelajar bukan sahaja memperoleh
kemahiran baharu tetapi turut membina keyakinan diri untuk membaca dengan lebih
pantas dan efisien. Penganjuran program seperti ini membuktikan komitmen PSB
dalam memperkukuh budaya membaca serta memperluas manfaat literasi kepada
komuniti luar kampus, selaras dengan aspirasi UiTM untuk melahirkan masyarakat
berilmu dan berdaya saing.

BULETIN IQRA Perpustakaan Tun Abdul Razak

Program Kerjasama Perpustakaan Sultan
Badlishah (PSB) Bersama SMK Merbok: Bengkel
Biblioterapi

Disediakan oleh : Haomidah Mohd Per. Sultan Badlishah Kedah
Tarikh : 1 Oktober 2025

Perpustakaan Sultan Badlishah (PSB), UiTM Cawangan Kedah telah
menganjurkan Bengkel Biblioterapi bersama Sekolah Menengah
Kebangsaan (SMK) Merbok, Kedah. Program yang diadakan di
dewan sekolah ini merupakan satu inisiatif strategik bagi

v memperkenalkan kepada pelajar kaedah rawatan alternatif
BE"P“E& F'B"":EE“F'g menggunakan bahan bacaan sebagai medium untuk membantu

Po—— menguruskan emosi dan cabaran peribadi. Program ini juga selaras

o ' dengan usaha PSB dalam memperkukuh jalinan komuniti serta
memperluas impak literasi maklumat dan kesedaran kesihatan
mental di kalangan pelajar sekolah menengah.

hMenengah Kebangsaan Merbok

Sesi bengkel yang dikendalikan oleh Encik Mohd Amiruddin Mohd
Nasir, Pustakawan Kanan PSB, telah disertai oleh 116 orang pelajar
tingkatan dua dan tiga. Dalam sesi ini, beliau menerangkan konsep
asas biblioterapi serta cara pemilihan bahan bacaan yang sesuai
untuk membantu remaja menghadapi tekanan, kebimbangan dan
konflik emosi. Pendekatan interaktif melalui sesi perkongsian, latihan
refleksi dan soal jawab turut menarik minat pelajar untuk lebih
terbuka memahami nilai positif yang dapat diperoleh daripada
aktiviti membaca. Program ini bukan sahaja memberi ilmu baharu,
tetapi turut membantu pelajar mengenal pasti peranan bacaan
sebagai terapi diri yang berkesan.

Secara keseluruhannya, Bengkel Biblioterapi ini berjaya mencapai
objektifnya dalam meningkatkan kesedaran tentang kepentingan
membaca untuk kesejahteraan mental dan emosi. la juga menjadi
platform efektif bagi mengeratkan hubungan strategik antara
Perpustakaan Sultan Badlishah dan pihak sekolah melalui aktiviti
pembelajaran yang bermanfaat. PSB berharap program seperti ini
dapat diteruskan pada masa hadapan bagi memperkukuh budaya
membaca serta memupuk keseimbangan intelektual dan emosi
dalam kalangan generasi muda.

BULETIN IQRA Perpustakaan Tun Abdul Razak

Lawatan ke Perpustakaan Buka Minda Pelajar
Baharu Pra-Diploma & Program Asasi UiTMCT
Kampus Dungun

Disediakan oleh : Abdul Hadi Idris, Pembantu Pustakawan Kanan.
Tarikh : 1Oktober 2025

Sesi Taklimat Perpustakaan bersama para pelajar pra-diploma dan program asasi telah
diadakan secara bersemuka di Perpustakaan Cendekiawan UiTMCT Kampus Dungun. Pelajar
telah diberikan penerangan dan pendedahan tentang perkhidmatan dan kemudahan yang
disediakan oleh perpustakaan serta koleksi bahan terkini dan pangkalan data atas talian yang
diakses melalui sistem PERMATA.

Taklimat Perpustakaan ini telah dikendalikan oleh Puan Hafsah Mustafa, Pembantu Pustakawan
Kanan, dan dibantu oleh En. Ahmad Fathi Azhari, Pembantu Pustakawan, dan beberapa orang
staf perpustakaan yang lain bersama Pembantu Minggu Destini Siswa yang bertugas. Sesi
hands-on akses sistem PERMATA juga ditunjukkan bagi membantu para pelajar untuk
membantu mereka mencari maklumat bagi tujuan akademik di sepanjang pengajian mereka
kelak. Para pelajar kemudiannya telah dibawa melawat ke sekitar perpustakaan.

Rata-rata pelajar baharu yang menyertai taklimat dan lawatan ini kelihatan sangat teruja
untuk memulakan pengajian di UITMCT apabila melihat kelengkapan perpustakaan,
persekitaran yang menarik, serta akses maklumat digital yang mudah. Semoga pengalaman di
sepanjang Minggu Destini Siswa ini dalam membuka minda dan menyuntik semangat baharu
sebagai mahasiswa/i UiTM. Kami di perpustakaan sentiasa komited membantu menyediakan
koleksi rujukan dan khidmat runding terbaik sebagai sokongan kecemerlangan akademik anda
semua

Semoga maklumat dan pengisian yang disampaikan ini dapat memberi manfaat dan
membantu para pelajar untuk menerpa kecemerlangan dalam pengajian di UiTMCT

BULETIN IQRA Perpustakaan Tun Abdul Razak

PTAR Bimbing Pelajar Baharu Kuasai Literasi
Maklumat di MDS Oktober 2025 - Februari 2026

Disediakan oleh : Nur Atikah Mauzan, Pembantu Pustakawan, PTAR UiTM Cawangan Melaka
Tarikh : 6 Oktober 2025

Kampus Alor calan

Perpustakaan Tun Abdul Razak (PTAR), UiTM Cawangan Melaka, Kampus Alor Gajah telah
menganjurkan Taklimat Perpustakaan : Information Literacy Program bagi pelajar ljazah dari
Fakulti Perakaunan (FPN) dan Fakulti Seni Lukis dan Seni Reka (FSSR), UiTM Cawangan Melaka,
Kampus Alor Gajah sempena pendaftaran pelajar baharu. Program ini merupakan
sebahagian daripada pengisian Minggu Destini Siswa (MDS) dan berlangsung dari jam 10.30
pagi hingga 11.30 pagi, di Dewan Kuliah 2, KPP 1, UiTM Cawangan Melaka, Kampus Alor Gajah.

Taklimat ini telah dikendalikan oleh Encik Norhazlan Nordin, Timbalan Ketua Pustakawan
Kanan, PTAR UiTM Cawangan Melaka. Antara pengisian utama ialah pendedahan kepada
sumber maklumat yang relevan, teknik pencarian maklumat secara efektif, penggunaan
PERMATA Mobile App, serta penerokaan platform digital lain seperti Permata Search.

Selain itu, program ini turut mempromosikan pelbagai aktiviti perpustakaan, meningkatkan
kesedaran pelajar terhadap kemudahan sedia ada, serta memupuk kemahiran literasi
maklumat bagi menyokong proses pembelajaran dan penyelidikan sepanjang tempoh
pengajian mereka.

Setinggi-tinggi penghargaan diucapkan kepada Encik Norhazlan Nordin atas penyampaian
taklimat sepanjang sesi tersebut. Dinarapkan perkongsian ini dapat membantu para pelajar
memanfaatkan sepenuhnya kemudahan yang ditawarkan oleh PTAR, sekali gus menjadikan
perpustakaan sebagai rakan strategik dalam mencapai kecemerlangan akademik.

BULETIN IQRA Perpustakaan Tun Abdul Razak

MINGGU DESTINI SISWA UiTM CAWANGAN
MELAKA KAMPUS JASIN

Disediakan oleh : Abdul Azim bin Ab.Ghani, Pustakawan PTAR UiTM Cawangan Melaka
Tarikh : 1Oktober 2025

PTAR UiTM Cawangan Melaka Kampus Jasin telah dijemput untuk memberikan
Taklimat Perpustakaan bagi program Minggu Destini Siswa (MDS) sempena
pendaftaran pelajar baharu Sesi Oktober 2025. Taklimat berkenaan PTAR ini telah
dijalankan secara

bersemuka di Auditorium, UiTM Cawangan Melaka Kampus Jasin, bermula jam 8.30 pagi.

Taklimat bersama PTAR ini telah disampaikan oleh Encik Ahmad Nazri Jaafar, Timbalan
Ketua Pustakawan (M) (KUP), PTAR UiTM Cawangan Melaka Kampus Jasin. Turut hadir
bersama, Encik Abdul Azim bin Ab.Ghani, Pustakawan PTAR Kampus Jasin, Puan
Noorhafizah binti Azaman, Pembantu Pustakawan dan juga 2 orang pelajar latihan
industri iaitu Saudari Qurratu Aini binti Kamalrolzaman dan juga Saudara Muhammad
Alfi Shirman bin Nasaha. Pada sesi ini, pelajar-pelajar baharu ini telah diberi
pendedahan berkenaan PTAR, fasiliti dan kemudahan yang terdapat di PTAR UiTM
Cawangan Melaka. Selain itu, perkhidmatan lain seperti perkhidmatan atas talian
yang tersedia juga diperkenalkan kepada pelajar-pelajar ini agar memudahkan
mereka untuk mencari bahan rujukan di masa akan datang.

Semoga dengan adanya taklimat seperti ini dapat membantu pelajar baharu ini
untuk terus maju dan berjaya didalam mengharungi pembelajaran sepanjang hayat.

BULETIN IQRA Perpustakaan Tun Abdul Razak

Bengkel Pemurnian PRIMe: Memacu
Kecemerlangan Penyelidikan dan Inovasi UiTM

Disediakan oleh : Haomidah Mohd Per. Sultan Badlishah Kedah
Tarikh : 1 Oktober 2025

Bengkel Pemurnian Portal for Research and Innovation Management (PRIMe) telah
berlangsung dengan jayanya di Hotel UiTM Shah Alam, dari jam 3.00 petang hingga 5.00
petang.

Bengkel ini dikendalikan oleh Puan Zuhaslinda Sulaiman, yang telah berkongsi pencerahan
mendalam mengenai:

Tatacara pengisian PRIMe dengan tepat dan sistematik
Perkongsian amalan terbaik (best practices)
Panduan perkara yang perlu dan tidak perlu dilakukan dalam penggunaan portal

Turut hadir semasa sesi berkenaan Eza Eliana Binti A Wahid, Timbalan Ketua Pustakawan (M)
(KUP) dan Cik Ummi Halimatunssaadiyya Binti Shamsul Yuzli, Pustakawan dari Unit Literasi
maklumat.

Melalui bengkel ini, para peserta bukan sahaja didedahkan kepada kaedah pengisian data
dan pelaporan dengan lebih jelas, malah turut diperkasa dengan ilmu dan kemahiran untuk
meningkatkan kecekapan serta ketepatan dalam pengurusan maklumat penyelidikan dan
inovasi di UiTM.

PRIMe bukan sekadar portal, ia adalah nadi penyelidikan dan inovasi UiTM. Dengan
pemurnian berterusan, UiTM terus melangkah ke hadapan sebagai pusat kecemerlangan
ilmu, penyelidikan dan penciptaan nilai baharu untuk masyarakat dan negara.

& “Setiap data yang diisi dengan tepat adalah langkah kecil menuju impak besar dalam
dunia penyelidikan.”

